
КОМПЕТЕНЦИЯВИЙ ЁНДОШУВ АСОСИДА ЎҚУВЧИЛАРДА 
КРЕАТИВ ФИКРЛАШНИ РИВОЖЛАНТИРИШ МЕТОДИКАСИ 

 
 KALIT SO‘ZLAR:   ANNOTATSIYA  

таълим сифати, 
компетентлик, 
компетенциявий ёндошув, 
креатив, таълим, таълим 
жараёни, ўқувчилар 

Мақолада физика дарсларида таьлим олиш сифатини 
оширишга қўйилган талаблар ва креатив ўқитиш 
жараёнидаги турли методикалар кўриб чиқилган. 

 

Ўқувчиларнинг ҳар бирига индивидуал ёндошиш заруриятидан келиб чиқиб, 

уларнинг қизиқиши, қобилияти, фанга мойиллиги, хотираси ва фикрлаш 

хусусиятларини ҳисобга олган ҳолда, индивидуал ва табақалашган ёндошиш 

методини тадбиқ этиш мақсадга мувофиқ бўлади. мактабда физика фанини 

ўқитишни бошланган қуйи синфларда, ўқувчиларнинг қизиқишларини ва 

қобилиятларини ҳисобга олмасдан бир хил шароитларда ўқитиш кам самара беради. 

Ушбу ҳолатда билими саёз ўқувчилар мавзуни тушуниб етишларида 

қийинчиликларга дуч келишлари мумкин, қобилиятли ўқувчилар ўқишга 

қизиқишларини йўқота боради, натижада машғулотни ўқувчилар томонидан 

ўзлаштириш самарадорлиги камайиб боради [1]. 

Физикани ўқитиш амалиётида табақалаштиришнинг турли шаклларидан 

фойдаланиш кенгайиб бормоқда. Масалан, ўқувчиларнинг турлича қобилияти, 

билим даражаларига мос бўлган, мустақил иш вариантларини таклиф этилмоқда. 

Методик ва ўқув материалларидаги, дидактик материалларда келтирилган назорат 

ишлари ва тестлари бир неча вариантларда тузилиб, бир синф ўқувчиларининг 

тайёргарлик даражаларига мос қилиб топшириқ берилмоқда. Албатта, мустақил иш 

вариантларини табақалаштириб тузиш айрим қийинчиликларни ҳам келтириб 

чтқаради. Одатда, 3-4 та даражада тузилган вариантлар ичидан, қандай 

даражадагисини танлашни ўқувчининг ихтиёрига ҳавола қилинади [2]. 

Ўқитувчи томонидан ўқувчиларга табақалашган ёрдам кўрсатилиши, ўқув 

материалининг тез ўзлаштирилиши табақалаштиришнинг асосий тамойилига 

айланиб боради. Ўқув амалиётида “маслаҳат карточкалари” дан фойдаланиш, 

табақалашган ёндошувнинг тимсоли бўлиб қолмоқда. Буларнинг бири масаланинг 

ечимини ўзида акс этган бўлса, бошқа бирида схема ёки график масалани ечишга 

йўлланмани кўрсатади. Бошқа ҳолатда, берилган масалага ўхшаш масаланинг 

ечилган андозаси кўрсатилган бўлади. Натижада, амалий машғулотда ўқувчилар 

битта масалани ечишган бўлсалар ҳам, уларга берилган йўлланма ва маслаҳатлар 

турлича фарқланади. Қийинроқ масала ва топшириқлар, синфнинг кучлироқ 

билимга эга ўқувчиларига таклиф этилади. Бу ҳолатда, масала ва топшириқлар 

ўқитувчи томонидан, дарслик ва ўқув материалларидан танлаб олинади. 

I вариант I даражали 

1.Автомобил йўлининг биринчи ярмини 20 м/с тезлик билан, иккинчи ярмини 

30 м/с тезлик билан ўтган бўлса, автомобилнинг ўртача тезлиги нимага тенг? 

2.Самалётнинг югуриш йўлининг узунлиги 675 м. Самолёт қўзғалганидан 

кейин бу йўлда 15 секунд ўтгач, унинг тезланиши қанчага етади. Ҳаракатни текис 

тезланувчи деб ҳисобланг.  

3.Ернинг суткалик айланишида экватор нуқталарининг чизиқли ва бурчак 

тезликларини аниқланг? Ер радиуси 6400км. 1 сутка 24 соат. 

II вариант II даражали 

1.Икки поезд бир-бири томон 72 км/соат ва 54 км/соат тезлик билан 

ҳаракатланмоқда. Биринчи поезддаги йўловчи иккинчи поезд ёнидан 14 с да 

ўтганлиги аниқланди. Иккинчи поезднинг узунлиги қанча? 

2. 43,2 км/соат тезлик билан келаётган поезд тормозлангандан тўхтагунча 180 

м йўлни ўтган. Поезд қанча вақтдан кейин тўхтаган? У қандай тезланиш билан ва 

қандай ўртача тезлик билан ҳаракатланган?  

3.Массаси 1 т бўлган автомобиль радиуси 100 м бўлган эгри йўлда 

ҳаракатланмоқда. Автомобилнинг тезлиги 18 км/соат га тенг бўлса, марказга 

интилма тезланиши нимага тенг? 

III вариант III даражали 

1.Жисм 5 мин да 600 м йўл юрди. У шу тезлик билан 0,5 соатда қанча йўлни 

босиб ўтади? 

2.Тезланиши 2 м/с2 бўлган автомобилнинг тезлигини 4 м/с дан 12 м/с гача 

орттириш учун кетган вақтни ва шу вақт ичида босиб ўтган йўлни топинг?  

Ўқувчиларнинг жамоа бўлиб ва индивидуал фаолиятларини машғулот 

жараёнида ва синфдан ташқари ишларда, биргаликда ташкил этиш – физикани 

ўқитишни индивидуаллаштиришни тақоза этади. Ўқитувчи ўқувчиларнинг билим 

олиш фаолиятини ташкил этиш, бошқаришни шакллантириш билан шуғулланади 

[3]. 

Ўқитувчи ДТС, намунавий ва ишчи ўқув дастурлари талабларига асосланиб 

таълим бериш жараёнини бошқаради. Ўқувчиларнинг мустақиллигини ва 

ўзлаштириш (билим олиш) фаолиятларини ошириш мақсадида, турли хил ўқитиш 

методлари ва воситаларини танлаб, машғулот жараёнига қўллайди ва креатив 

фиклашни ривожлантириш компетенцияларини шакллантириш учун, ўқитувчи 

ўқувчиларнинг билиш фаолиятини таълим ва тарбиянинг мақсад ва вазифаларига 

мос ҳолда ташкил этади. 

Таълим бериш жараёнидаги ўқувчиларнинг мустақил ишларини ташкил этиш, 

ўқитувчига юкланган вазифаларни бажаришдаги асосий шартлардан бири 

ҳисобланади. Ўқитувчига юкланган бундай вазифани бажариш учун, синфдаги ҳар 

бир ўқувчининг индивидуал қобилиятини ва қизиқишларини ҳисобга олиш муҳим 

[4].  

Индивидуаллашган ишларни бажариш методига кўра ёки бир вақтнинг ўзида 

мазмун ва моҳиятига кўра мустақил бажариладиган ишлар – индивидуал 

бажариладиган ишлар дейилади. Синф ўқувчиларига мустақил ишларни бажаришга, 

индивидуал топшириқлар вариантлари таклиф этилади. Бундай вариантлардаги 

топшириқлар ўзаро яқин мазмундаги масалалар ва саволлардан тузилган бўлиб, 

ўзида бир хил талабларни мужассамлаштиради. 

Бизнинг тадқиқот ишимизда бундай ёндошувни тадқиқ этишни мақсад ва 

вазифа қилиб қўймоқчи эмасмиз, шу сабабли, ўқувчиларнинг мустақил ўқишларини 

ташкил этишда, ўқувчиларга таклиф этиладиган топшириқларнинг турлари ва 

шаклларига асосий этибор қаратамиз. Маълум синфда ўқувчиларнинг ўқиш 

имкониятлари турлича ривожланишда бўлиши сабабли, уларнинг ўқиш-билиш 

фаолиятлари хусусиятларини ҳисобга олиб, ўқитувчи ўқитиш методларини 

амалиётда қўллаши зарур. Билими саёз ўқувчиларга синфда ва синфдан ташқари 

мустақил ишларда, ўқитувчи табақалашган ёндошувни қўллаши лозим. Билими саёз 

ўқувчиларни назарий машғулотлардан кўра, кўпроқ амалий машғулотлар 

қизиқтириши мумкин, бундай машғулотларда ўқувчиларнинг хусусий 

компетенцияси шакллана боради. 

Ўқитувчи суст ўзлаштирувчи ўқувчиларга мўлжал олиб, янги материални 

тушунтириш вақтида, мавзунинг мураккаб бўлган жойларини тушунтиришни бир 

озгина секинлатиб, ўқувчилар томонидан саволлар берилишини рағбатлантириши 

ва амалий томонларига доир мисоллар келтириши билан ўқувчиларнинг мустақил 

ўқув фаолиятларини бошқариб, уларни кўпроқ амалий ишларга жалб этади. 

Ўқитувчи раҳбарлиги остида ўқувчиларнинг мустақил ишлаш кўникмалари ва 

малакаларини шакллантиришда ҳамда мустақил билим эгаллашларида, ўқув 

материалининг ҳажми ва вақт жиҳатидан ҳам – бундай методлардан фойдаланиш 

катта аҳамиятга эгадир.            

Компетенциявий ёндошув асосида ўқувчиларда креатив фикрлашни 

ривожлантиришнинг методик асосларининг таҳлили қуйидаги хулосаларни 

чиқаришимизга имкон берди: 

1.Физика фанидан компетенциявий ёндошув асосида ўқувчиларда креатив 

фикрлашни ривожлантиришда, анъанавий ва ноанъанавий машғулотлар 

натижавийлиги таққосланиб ўрганилди, таълим жараёнида креатив фикрлашни 

ривожлантиришда ўқув фаолиятини ташкил этишнинг ўзига хос жиҳатлари 

аниқланди ва методикасини ишлаб чиқишда фойдаланилди. 

2.Ўқувчиларнинг креатив фикрлашининг таянч компетенцияларини 

ривожлантиришда, индивидуал ёндошув асосида педагогик ва методик жиҳатлари 

тадқиқ этилиб, уларни ўқув жараёнига тадбиқ этиш учун тавсиялар ишлаб чиқилди.  

3.Ўқувчиларга физика фанидан муаммоли топшириқларни бажариш орқали, 

тажрибалар ўтказиш ва лабаратория ишларини бажаришнинг таянч 

компетенциялари шакллантирилди. 

4.Ўқувчиларнинг креатив фикрлашларини ривожлантиришда физика фанини 

ўқитиш бўйича масалалар ечиш методикаси,  тажрибалар ўтказиш лабаратория 

ишларини бажариш методикасини танлаш бўйича тавсиялар ишлаб чиқилди.     

